
Sharada Trishati

ಶಾರದಾತ್ರಿಶತೀ

ಗಂಗಾಧರಮಖಿವಿರಚಿತಾ .

ಪರಮಾಭರಣಂ ಧಾತುರ್ವದನಾಂಭೋಜಸ್ಯ ಶಾರದಾ ದೇವೀ .

ಯಾ ರಾಜತಿ ಜನನೀ ಸಾ ಲಸತು ಸದಾ ಸುಪ್ರಸನ್ನಾ ನಃ .. 1..
ಸಾ ಶಾರದಾ ಪ್ರಸನ್ನಾ ರಾಜತಿ ಮಮಮಾನಸೇ ನಿತ್ಯಂ .

ಯಾ ಶಾರದಾಬ್ಜವದನಾ ಜನನೀ ಕೀರ್ತ್ಯಾ ಹಿ ಸರ್ವಲೋಕಾನಾಂ .. 2..

ಸಂಪದ್ ದಿವ್ಯಾ ಧಾತುಃ ಖ್ಯಾತಾ ಸಾ ಶಾರದಾ ದೇವೀ .

ಯದ್ಭಜನಂ ದೇವಾನಾಮಪಿ ತತ್ತ್ವಜ್ಞಾನದಂ ವಿದುರ್ವಿಬುಧಾಃ .. 3..
ಸರಸಕವಿತಾವಿಭೂತ್ಯೈ ಯತ್ಪದಮಾರಾಧ್ಯತೇ ವಿಶೇಷಜ್ಞೈಃ .
ಸಾ ಶಾರದಾ ಶ್ರಿಯೈ ನಃ ಕಾಲೇ ಸರ್ವಪ್ರಸನ್ನಾತ್ಮಾ .. 4..
ನೀಲಾರವಿಂದಲೋಚನಯುಗಲಾ ಸಾ ಶಾರದಾ ದೇವೀ .

ಕರಕಮಲಕಲಿತವೀಣಾ ಸದಾ ಪ್ರಸನ್ನಾ ಶ್ರಿಯೈಃ ವಃ ಸ್ಯಾತ್ .. 5..

ಕಲಯೇ ತಾಮಹಮನಿಶಂ ಫುಲ್ಲಾಬ್ಜವಿಲೋಚನಾಂ ವಾಣೀಂ .

ಯಾ ಸೃಷ್ಟ್ಯಾದೌ ಸಾಹ್ಯಂ ಕಲಯತಿ ಧಾತುರ್ಜಗನ್ಮಾತಾ .. 6..

ಯಸ್ಯಾ ಲೀಲಾಲೋಲಃ ಪದ್ಮಾಸನಗೋಽಪಿ ವೇದಪಾಠರತಃ .
ತಾಮಹಮತುಲಾನಂದಪ್ರಾಪ್ತ್ಯೈ ಕಲಯೇ ಮನಃಪದ್ಮೇ .. 7..

ಬ್ರಹ್ಮಾಣಂ ತಾಂ ವಾಣೀಮೇಕಾಸನಭಾಸುರಾಂ ಶ್ರಿಯಃ ಪ್ರಾಪ್ತ್ಯೈ .

ಆರಾದ್ವಿಲೋಕ್ಯ ಮಾನಸಮಾನಂದರಸಂ ಪರಂ ಭಜತೇ .. 8..

ಮುಕ್ತಾಮಯೇ ವಿಮಾನೇ ಪದ್ಮಾಸನಯಂತ್ರಿಕಾಮಧ್ಯೇ .

ದೃಶ್ಯಾಂ ವಾಣೀಂ ದೇವೀಂ ಸೇವೇ ಸಂತತಸುಖಪ್ರಾಪ್ತ್ಯೈ .. 9..

ಭಾಗ್ಯಾನ್ಮಮ ಚ ಕವೀನಾಂ ಸಾ ದೇವೀ ದೃಶ್ಯತಾಮೇತಿ .

ವೀಣಾಪುಸ್ತಕಹಸ್ತಾ ಯಾ ಕಮಲಾಸನಪುರಂಧ್ರೀ ಹಿ .. 10..

ಮಾಮಕಮಾನಸಕೀರಂ ಬಧ್ನೀಯಾಶ್ಚರಣಪಂಜರೇ ಮಾತಃ .
ತೇನ ಮಮ ಜನ್ಮಲಾಭಃ ಸ್ತೋತ್ರಂ ಚ ತವ ಪ್ರಕಾಮಕಲಿತಾರ್ಥಂ .. 11..

ಸಂವಿತ್ಪ್ರರೋಹಕಲಿಕಾಪ್ರಾಪ್ತ್ಯೈ ತಾಂ ನೌಮಿ ಶಾರದಾಂ ದೇವೀಂ .

ಯಾ ಕಿಲ ಕವೀಶ್ಚರಾಣಾಮಧಿನೇತ್ರೀ ಕಾವ್ಯಕಲನಾದೌ .. 12..

ಭಕ್ತಾನಾಂ ಜಿಹ್ವಾಗ್ರಂ ಸಿಂಹಾಸನಮಾದರಾದ್ ವಾಣೀ .

ಶಾರದಾತ್ರಿಶತೀ

ಕಲಯಂತಿ ನೃತ್ಯತಿ ಕಿಲ ತತಸ್ತು ತನ್ನೂಪುರನಿನಾದಃ .. 13..
ಮಂಜುಲಫಣಿತಿಝರೀತಿ ಪ್ರಗೀಯತೇ ದಿಕ್ತಟೇ ರಸಿಕೈಃ .
ಪ್ರಾತಃಫುಲ್ಲಪಯೋರುಹಮರಂದರಸಕೇಲಿಧೂರ್ವಹಾ ಕಾಲೇ .. 14..

ದುರ್ವಾರಗರ್ವದುರ್ಮತಿದುರರ್ಥನಿರಸನಕಲಾನಿಪುಣಾಃ .
ಮಾತಸ್ತವ ಪಾದಯೋರುಹಸೇವಾಧನ್ಯತಾಂ ಪ್ರಾಪ್ತಾಃ .. 15..
ನೀಚಾ ಮಮ ತು ಮನೀಷಾ ತಥಾಪಿ ತವ ನುತಿಕಲಾಪ್ರವೃತ್ತೋಽಸ್ಮಿ .
ಅಂಬ ತವ ತತ್ರ ಹೇತುಃ ಕೃಪಾಂ ಪರಂ ಬುದ್ಧಿದಾ ಜಯತಿ .. 16..

ವಿಧಿದಯಿತೇ ತವ ಮಾತಃ ಸ್ತುತೌ ನ ಶಕ್ತಾ ಅಪಿ ತ್ರಿದಶಾಃ .
ಕ್ಷಂತವ್ಯಮತ್ರ ದಯಯಾಮಮ ಚಾಪಲ್ಯಂ ತವ ಸ್ತೋತ್ರೇ .. 17..

ಶುಕವಾಣೀಮಿವಮಾತರ್ನಿರರ್ಥಕಾಂ ಮದ್ವಚೋಭಂಗೀಂ .

ಸದಸಿ ಶೃಣೋಷಿ ದಯಯಾ ತತ್ ತವ ಚೋತ್ತಮಪದವ್ಯಕ್ತ್ಯೈ .. 18..

ಪರದೇವತೇ ಪ್ರಸೀದ ಪ್ರಾಣೇಶ್ವರಿ ಧಾತುರಂಬ ಮಮ ವಾಣೀಂ .

ಕೃಪಯಾ ತವ ನುತಿಯೋಗ್ಯಾಂ ತ್ವನ್ನೂಪುರನಿನದರಮ್ಯರಸಗುಂಫಾಂ .. 19..

ಸರ್ವಜ್ಞತ್ವಂ ಸಂಪದಮಥವಾನ್ಯಾಂ ಪ್ರಾಪ್ತುಮತ್ರ ತವ ಮಾತಃ .
ತವ ಚರಣಕಮಲಮೇತಚ್ಛರಣಂ ನಾನ್ಯಾ ಗತಿರ್ದೃಷ್ಟಾ .. 20..
ಮಂದಧಿಯಾ ಸ್ವಲ್ಪಾಪಿ ಸ್ತುತಿರಂಬ ನಿರರ್ಥಕಾಪಿ ರಸಹೀನಾ .

ಕಲಿತಾ ಚೇತ್ ತವ ಕೃಪಯಾ ತದೇವ ಸದಸೀಡಿತಂ ಭಾತಿ .. 21..

ಕುಂಠೀಕರೋತು ವಿಪದಂ ಚಾಜ್ಞಾನಂ ದುರ್ಗತಿಂ ವಾಣಿ .

ತವ ಚರಣಕಮಲಸೇವಾದರೋ ಜನಾನಾಂ ಕಲೌ ಕಾಲೇ .. 22..

ವೀರಶ್ರೀರ್ವಿದ್ವಚ್ಛ್ರೀರ್ಜಯಶ್ರಿಯೋ ವಾಮರೈರ್ಮಾನ್ಯೇ .

ತವ ಪಾದಾಂಬುಜಸೇವಾದರೇಣ ಸಿಧ್ಯಂತಿ ನಾನ್ಯಥಾ ಲೋಕೇ .. 23..

ಕರುಣಾರಸವರ್ಷಿಣಿ ತೇ ಚರಣಸರೋಜದ್ವಯಂ ನಿಧೇಹಿ ಮಮ .

ಮಸ್ತಕತಲೇ ವಿದಾರಿತಜರಾದಿಕಂ ಸಪದಿ ಜನ್ಮ ಸಾರ್ಥಂ ಮೇ .. 24..

ಶ್ರದ್ಧಾಂ ಮೇಧಾಂ ಸಂಪದಮನ್ಯಾಮಮರೇಂದ್ರಮಾನನೀಯಾಂ ಹಿ .

ದಯಯಾ ವಿಧೇಹಿ ಕಾಲೇ ಭಕ್ತಾನಾಂ ನಸ್ತ್ವದೇಕಶರಣಾನಾಂ .. 25..

ಪ್ರೇಯಸಿ ಧಾತುರ್ಜಗತಾಂ ಪರಮೇಶ್ವರಿ ವಾಣಿ ಮಾತರಂಬ ನನು .

ತವ ನಾಮಾನಿ ಫಣಂತಸ್ತ್ರಿದಶೈಃ ಸಹಯಾಂತಿಯಾನೇನ .. 26..

ತವ ನಾಮಯಸ್ಯ ಜಿಹ್ವಾಂಗಣೇ ವಿಶುದ್ಧಂ ಕ್ಷಣಂ ಸ್ಫುರತಿ .

ಸ ಹಿ ವಂದ್ಯಸ್ತ್ರಿದಶೈರಪಿ ವಿಗಲಿತಪಾಪಃ ಪರೇ ಲೋಕೇ .. 27..

ನತನಾಕೀಶ್ವರವನಿತಾಮೌಲಿಸ್ರಗ್ಗಲಿತಮಕರಂದೈಃ .
ಸ್ನಿಗ್ಧಪದಾಂಬುಜಯುಗಲಾ ವಾಣೀ ದೇವೀ ಶ್ರಿಯೋ ಹಿ ಲಸತಿ ಪರಾ .. 28..

ವಿದುಷಾಮಪಿ ತುಷ್ಟಿಕರಂ ನವನವರಸಗುಂಫನಂ ಕವಿತ್ವಂ ತು .

ಯತ್ಕರುಣಾವೀಕ್ಷಣತೋ ಸಿಧ್ಯತಿ ತಾಂ ಶಾರದಾಂ ವಂದೇ .. 29..

ಅಂಬ ಪ್ರಸೀದ ಪರಮಂ ಮಾಯಾಮೇತಾಂ ನಿರಸ್ಯ ನತಿಭಾಜಃ .
ಮಮ ಸಂವಿಧೇಹಿ ಮಧುರಾಂ ವಾಚಂ ತವ ನುತಿಕಲಾರ್ಹಾಂ ಚ .. 30..

ವಾಣೀ ಮಾತಾ ಜಗತಾಂ ವಾಣೀಪುಸ್ತಕಕರಾಂಭೋಜಾ .

ಹಂಸಾಶ್ರಿತಾ ಹಿ ನಮತಾಂ ಶ್ರೇಯಃಸಿಧ್ಯೈ ಪ್ರಸನ್ನಾ ನಃ .. 31..
ಶ್ಲಾಘ್ಯಾ ಸಂಪತ್ಕಾಲೇ ವೈದುಷ್ಯಂ ವಾ ಯದೀಯವೀಕ್ಷಣತಃ .
ಸಿಧ್ಯಂತ್ಯಪಿ ದೇವಾನಾಂ ತಾಂ ವಂದೇ ಶಾರದಾಂ ದೇವೀಂ .. 32..

ವಿದ್ಯಾದಾನಕರೀಯಂ ಕಮಲಾಸನಪುಣ್ಯಪರಿಪಾಕಃ .
ಮಮಮನಸಿ ಸಂನಿಧತ್ತಾಂ ದಿವ್ಯಜ್ಞಾನಾದಿಸಿಧ್ಯೈ ಹಿ .. 33..

ದಿವ್ಯಜ್ಞಾನಂ ದಯಯಾ ವಿಧೇಹಿ ಮಾತರ್ಮಹಾಸಾರಂ .

ತೇನೈವ ತೇ ತು ಕೀರ್ತಿರ್ದಾನಫಲಂ ನಶ್ಚ ಜನ್ಮಸಾಫಲ್ಯಂ .. 34..

ದ್ವಾದಶಬೀಜಾಕ್ಷರಗಾಂ ಮಂತ್ರೋದ್ಧಾರಕ್ರಿಯಾಶಕ್ತಿಂ .

ವಾಣೀಂ ವಿಧೇಸ್ತು ಪತ್ನೀಂ ಮಧ್ಯೇ ಪಶ್ಯಾಮಿ ಬಿಂಬಮಧ್ಯಸ್ಥಾಂ .. 35..

ರವಿಕೋಟಿತೇಜಸಂ ತಾಂ ಸರಸ್ವತೀಂ ತ್ರ್ಯಕ್ಷರಕ್ರಿಯಾಶಕ್ತಿಂ .

ಅಣಿಮಾದಿದಾಂ ಪ್ರಸನ್ನಾಮಂಬಾಂ ಪಶ್ಯಾಮಿ ಪದ್ಮಮಧ್ಯಗತಾಂ .. 36..

ಜಗದೀಶ್ವರಿ ಭಾರತಿ ಮೇ ಪ್ರಸೀದ ವಾಣಿ ಪ್ರಪನ್ನಾಯ .

ಅಹಮಪಿ ಕುತುಕಾತ್ ತವ ನುತಿಕಲನೇಽಶಕ್ತಶ್ಚ ಮಂದಧಿಷಣಶ್ಚ .. 37..
ಮುನಿಜನಮಾನಸಪೇಟೀರತ್ನಂ ಧಾತುರ್ಗೃಹೇ ರತ್ನಂ .

ವಾಣೀತಿ ದಿವ್ಯರತ್ನಂ ಜಯತಿ ಸದಾ ಕಾಮಧುಕ್ ಕಾಲೇ .. 38..

ಅಜ್ಞಾನವ್ಯಾಧಿಹರಂ ತದೌಷಧಂ ಶಾರದಾರೂಪಂ .

ಯಃ ಪಶ್ಯತಿ ಸ ಹಿ ಲೋಕೇ ಪರಾತ್ಮನೇ ರೋಚತೇ ಕಾಲೇ .. 39..

ಕಮಲಾಸನನಯನಫಲಂ ಸೃಷ್ಟ್ಯಾದಿಕಲಾಸಮಾಸಕ್ತಂ .

ವಾಣೀರೂಪಂ ತೇಜಃ ಸ್ಫುರತಿ ಜಗಚ್ಛ್ರೇಯಸೇ ನಿತ್ಯಂ .. 40..

ಹಂಸಗತಿಂ ತಾಮಂಬಾಮಂಭೋರುಹಲೋಚನಾಂ ವಂದೇ .

ತಿಲಕಯತಿಯಾ ಗುರೂಣಾಂ ಜಿಹ್ವಾಸಿಂಹಾಸನಂ ವಾಣೀ .. 41..

ವಾಣಿ ತರಂಗಯ ಲೋಚನವೀಕ್ಷಣಶೈಲೀಂ ಕ್ಷಣಂ ಮಯಿ ಭೋಃ .
ಮಮಜನ್ಮ ಲಬ್ಧವಿಭವಂ ತೇನ ಭವೇನ್ನೈವ ತೇ ಹಾನಿಃ .. 42..
ಪದ್ಮಾಸನೇನ ಸಾಕಂ ಕಾಲೇ ವಾಣೀ ಸಮಾಸನಾ ಜಯತಿ .

ಕುಚಕಲಶನಮಿತದೇಹಾ ಕುರ್ವಂತೀ ಭದ್ರಸಂತತಿಂ ನಮತಾಂ .. 43..

ವ್ಯಾತನ್ವಾನಾ ವಾಣೀ ಕವೀಶ್ವರಾಣಾಂ ಮನೋಜ್ಞವಚನಝರೀಂ .

ಜಯತಿ ವಿಧಿಸುಕೃತಸಂತತಿಪರಿಣಮಿತಮಾಲಾ ಬುಧೈರ್ವಂದ್ಯಾ .. 44..

ಕಮಲಸುಷಮಾಂಗಯಷ್ಟಿಃ ಸಾ ದೇವೀ ಜಯತಿ ಪದ್ಮಮಧ್ಯತಲೇ .

ಶತಬೀಜಾಕ್ಷರಲಸಿತಂ ದಿಕ್ಪತಿಕೃತರಕ್ಷಕಂ ಚ ಮೇರುಮುಖಂ .. 45..

ವಾಣೀಯಂತ್ರಂ ವಿಬುಧೈರ್ಮಾನ್ಯಂಯೋಗಾಸನಾಬ್ಧೀಂದುಂ .

ಹ್ರೀಮಕ್ಷರಮುಖಮಾದ್ಯಂ ಪ್ರಾಕ್ತಟಕಲಿತಂ ಚ ಪದ್ಮಮಧ್ಯತಲೇ .. 46..

ತನ್ಮೇರುಚಕ್ರರೂಪಂ ಸಮಾಧಿದೃಶ್ಯಂ ಚ ಲೋಕವೇದ್ಯಂ ಚ .

ಸೈಷಾಶ್ರಿತ್ಯ ತದೇತದ್ ರಾಜತಿ ರಾಜೀವಲೋಚನಾ ವಾಣೀ .. 47..

ಹಂಸಾಶ್ರಿತಗತಿವಿಭವಾ ಮಂದಸ್ಮೇರಾ ತಮೋನಿಹಂತ್ರೀ ಚ .

ಮಧುರತರವಾಙ್ನಿಗುಂಫಾ ವೀಣಾಪುಸ್ತಕಕರಾಂಭೋಜಾ .. 48..

ವೀಣಾವಾದನರಸಿಕಾ ನಮತಾಮಿಷ್ಟಾರ್ಥದಾಯಿನೀ ವಾಣೀ .

ಧಾತುರ್ನಯನಮಹೋತ್ಸವಕಲಿಕಾ ಕುರ್ಯಾಚ್ಛುಭಂ ಜಗತಾಂ .. 49..

ತಾಪಿಂಛರಮ್ಯದೇಹಶ್ರೀರೇಷಾ ಕವಿಸಮಾಜನುತಾ .

ಸತತಮಭಿಗಮ್ಯರೂಪಾ ವಿಬುಧವರೇಡ್ಯಾ ಸರಸ್ವತೀ ಮಾತಾ .

ಮಾಯಾನಿರಸನದಕ್ಷಾ ಮಾತೇಯಂ ಸುಪ್ರಸನ್ನಾ ಮೇ .

ಸಫಲಯತು ನೇತ್ರಯುಗಲಂ ಹತನತದುರಿತಾ ಚ ಸಾ ಪರಾ ದೇವೀ .

ಕಮಲಜಮಾನ್ಯಚರಿತ್ರಾ ಸುಮನೋವಾಂಛಾಪ್ರದಾನಕೃತದೀಕ್ಷಾ .. 132..

ಪಂಕಜಮೃಣಾಲತಂತುಪ್ರತಿಭಟರೂಪಂ ಕ್ವಚಿದ್ದೃಶ್ಯಂ .

ಕವಿಕುಲವಾಣೀಕೈರವಶಾರದಚಂದ್ರಪ್ರಭಾಕಬಲಿತಂ ಚ .. 133..

ನಲಿನಭವಗೃಹಿಣಿ ವಾಣಿ ಪ್ರಹ್ವಾನಾಂ ಸಪದಿ ಭಕ್ತಾನಾಂ .

ಲುಂಪಸಿಮೋಹಂ ಭವತೀಸ್ಮರಣಾದ್ವರಿವಸ್ಯಯಾ ಸ್ತುತ್ಯಾ .. 134..

